
Minn fejn gietek din il-hajra li
tikteb fuq l-uditur Muscat ghax
sa fejn naf jien int aktar studjuz
tal-istorja socjali ta’ Malta, tal-
‘history from below’?

Lil Muscat
b’kumbinazzjoni
korrispondenza
Gallarati  Scotti  mal-kardinal
segretarju tal-Istat. Kelli
informazzjoni bizzejjed fuqu biex
nibda l-masters degree imma meta
gew f’idejja l-arkivji tal-parrocci
hallejt kollox u bdejt ‘Marriage in
Malta in the late eighteenth
century’ li wara kien ippubblikat
mill-Associated Press fl-1988.

Dan kien il-bidu tieghi fl-
interess tal-istorja so¢jali: fuq iz-
zwieg u l-familja Maltija
tradizzjonali, fuq il-mewt u fuq I-
ossessjoni tal-antenati taghna li
jhallu xi proprjeta jew flus Lll-
Knisja biex isir quddies ghal
ruhhom; fuq il-kappillani u -
relazzjonijiet taghhom man-nies u
aspetti ohra varji fuq il-hajja fl-
irhula.

Il-ktieb fuq il-Qrendi: The Social
and Religious History of a Maltese
Parish. St Marys Qrendi in the
Eighteenth  Century  (Malta
University Press, 2014) hu xhieda
ta’ dan u jigbor dawn it-temi
kollha. Barra dan hdimt hafna fuq
I-Inkwizizzjoni  Rumana L
wasslitni ghad-dottorat bit-titlu
Society and the Inquisition in
Early Modern Malta (PEG, 2000)

skoprejtu
. fil-
tal-inkwizitur

Liema arkivji l-aktar L
kkonsultajt biex tikteb fuq
Muscat?

L-aktar informazzjoni sibtha 1-
arkivju tal-Katidral fil-
korrispondenza  tal-Inkwizituri
Gallarati Scotti u Carpegna ma’
Ruma. Imma sibt dokumenti ohra
1-Kurja tal-Arcisqof il-Furjana, 1-
arkivji nazzjonali I-Imdina, kif
ukoll il-biblijoteka [-Belt Valletta.
Barra minn Malta I-arkivju tal-Istat
ta> Napli kien ghajn ta
informazzjoni kbira, bhall-arkivju
sigriet tal-Vatikan.

-]

X’nafu fuq iz-zghozija ta’
Muscat?

Kwazi ma nafu xejn. Twieled
fil-parrocéa ta’ San Pawl il-Belt fl-
1735, it-ticlet minn erba’ ahwa.
Kienet familja sempli¢i tant li
kellha tkun zitu L hallsitlu biex
lahaq avukat. Kien ukoll kittieb ta’
poeziji ad unur ta’ nies importanti
fil-Knisja bhall-Vigarju Generali u

l-assessuri  tal-Qorti tal-Isqof.
Izzewweg lil Maria Salomone,
armla bi tlett itfal u tliet snin akbar
minnu. 1.S. Mifsud jghid fid-djarju
tieghu li kien hemm ghagha 1-Belt
dakinhar ghax hadd ma basar li
avukat ta’ suécess kien ha jintrabat
ma’ mara ta’ grad ferm ingas
minnu.

‘Ghandna xi hjiel dwar I-
istudji tieghu? _

Sfortunatament ma sibtx minn
liema Universita ggradwa. ‘La
Sapienza’ ta’ Ruma ma attendiex,
lanqas dik ta’ Napli, Palermo u
Catania. Nafu zgur i Malta studja
kemm il-ligi kanonika, ¢ivili u
kriminali taiit Dun Ercole
Paulucci. Jista’ jkun 1i ma
attendiex formalment Universita
ghax Universitajiet bhal dik ta’
Catania kienu jhallu studenti
jistudjaw privatament.

Zgur hu li Muscat kien bniedem
istruwit ghall-ahhar. Kien jikkwota
awturi Griegi u Latini u kellu
hakma tremenda tal-istudjuzi tal-
ligi naturali: Grotius, Pufendorf,
Gravina. Kien midhla sew tal-
Bibbja kif ukoll tal-awturi
moderni: Montesquieu, Beccaria,
Muratori.

Hemm xi hjiel kif Muscat sar
Ministru tal-Gvern ta’ Rohan?

Fi zgur m’ghandna xejn. Jista’
jkun i kien il-ktieb Apologia a
favore  dell’Inclita  Nazione
Maltese li ressqu lejn il-Gvern tal-
Ordni. Dan il-ktieb li Muscat hareg
Ruma fI-1783 kien jiddefendi ’1
Malta kontra l-attakki ta’
Giandonato Rogadeo. Dan 1-
avukat Naplitan kien gie Malta
biex jaghmel kodi¢i gdid imma
kisitha mal-avukati Maltin (ried
per ezempju jzomm it-tortura u l-
piena kapitali) u kellu jitlag minn
fejn gie. Ghajjar lill-Maltin
Afrikani, nies lura minghajr
kuitura, rozzi u horox. Muscat
iddefenda  lill-Maltin  bhala
Ewropej, kolt, dixxiplinati.

X’politika haddan Muscat
meta sar avukat generali u
wiehed mit-tliet udituri ta’
Rohan?

Muscat kien illuminista, konxju
tad-dibattitu politiku 1i kien

ghaddej fl-Ewropa. Wahda minn

dawn it-temi kienet is-separazzjoni
bejn Stat u Knisja. Muscat ried li -
Kanisja jkoltha x’tagsam biss mal-
ispiritwali u xejn ma’ dak i hu
temporali. Fi kliemu, l-Isqof ried
izomm biss il-mitra u I-baklu.
Mela bidwi li kien jahdem art tal-
Kurja u ma hallasx gbiela ried
jidher fil-Qorti tal-Gvern. Hekk
kien jigri fl-Ewropa Kattolika

imma skont Muscat Malta dejjem
kienet l-ahhar art biex issegwi
dawn il-prin¢ipji sani. Terga’,
hafna mis-setghat li kellha 1-Knisja
kienu nghatawlha mir-rejiet li
setghu facilment jigu irtirati

X’kienet I-akbar arma Ii kellu

- Muscat?

L-akbar arma li kellu Muscat, ki
kien jemmen li ‘dan mhux aktar is-
seklu tal-Knisja’, kienet il-ligi tal-
exequatur jew kif kienet tissejjah
Malta tal-Vidit: kull dokument
minn qrati barranin kellu jigi
ezaminat u mmarkat bil-Vidit mill-
avukat generali. Kemm I-Isqof
Labini u kemm l-Inkwizitur
Gallarati Scotti ipprotestaw bil-
gawwa kontra din il-forma ta’
¢ensura tant li Muscat kellu jibghat
lill-Papa Piju VI dikjarazzjoni bil-
miktub 1li dokumenti minn
tribunali ta’ Ruma ma jaqghux taht
il-Vidit.

Zammha din il-weghda
Muscat?
Din kienet weghda fierha tant li

I-Prelati Maltin kienu sikwit
jinfurmaw lil Ruma bid-dizordni
fil-qrati taghhom. Kawzi ma
setghux jibdew u ohrajn kienu
jiegfu ghax l-avukati ma ridux
jossottomettu d-dokumenti lill-
Avukat Generali, u min minnhom
fettillu jisfida lil Muscat kien jigi
mhedded bl-ezilju. Ghal Muscat 1-
ghagir tal-Knisja kien
reminixxenti tas-sekli mghoddija
ta’ injoranza grassa.

X’kienet ir-risposta min-naha
ta’ Ruma?
F1-1791 il-Papa talab ghar-

rizenja ta” Muscat. Rohan accetta,

anzi ‘ezilja’ lil Muscat Napli. Din
kienet farsa ghax veru li Muscat

Il-ktieb Apologia a favore
dell'Inclita Nazione Maltese li
Muscat hareg Ruma fl-1783

mar Napli imma biex jitlob lir-Re
Ferdinandu jagbez ghal Malta
kontra  ]-Papa.  Il-Kardinal
Segretarju tal-Istat ma setax
jithem kif Napli tissapportja
‘ghadu ddikjarat tal-Papa’ imma
Muscat gie lura u rega’ nghata 1-
pozizzjonijiet li kellu.

Il-Papa talab tliet darbiet ohra
biex Muscat jigi mnehhi. Dan
sehh biss fl-1793. Is-sitwazzjoni
politika Ewropea issa kienet.
tbiddlet. Ir-rivoluzzjonarji
Fran¢izi kienu serqu l-artijiet tal-
Ordni, li ma kellha lil hadd fuq
min isserrah hlief lill-Papa.
Muscat gie ssagrifikat u kellu
jwarrab.

Meta miet Muscat u nghata
funeral religjuz?

Muscat miet fl-1803 u ndifen
fil-knisja tal-patrijiet ta’ Giezu 1-
Belt. Muscat kien antiklerikali
konvint tant illi anke wara mewtu
l-antagonisti tieghu kienu jitolbu 1i
ma jergax jigi dak iz-zmien ta’
Muscat 1i kien jhedded lill-Isqof
bl-ezilju. Imma Muscat baga’
Kattoliku.

X’kien il-wirt ta’ Muscat?

Muscat tilef u ma rax il-holma
tieghu ssehh f’hajtu. Imma z-
zerriegha li zera’ waqghet fuq art
hammiela u tat il-frott. Il-battalja
ghas-separazzjoni bejn Stat u
Knisja ilha li ntrebhet imma ridt
tkun bniedem tal-kalibru ta’
Muscat biex mitejn sena ilu,
wahdek u kontra  kull
oppozizzjoni, tibqa’ leali lejn dan
it-twemmin.

Il-ktieb jinxtara minghand il-
librara ewlenin jew on-line:
https://www.um.edu.mt/mup/onlin
ebookstore.

Prof. Frans Ciappara hu membru tal-

